Sinaakkutissatut isumaqatigiissummik
atulersitsinermut isumagatigiissutip ilaa 2

Kalaallit Nunaata attassinnaanissaa pillugu tunngavissatut isumaqatigiissut 2025-mi
septembarip 16-ianeersoq, isumaqatigiissutitigut matumuunakkut Kalaallit
Nunaanni Naalakkersuisut aamma danskit naalakkersuisuisa ineriartorteqqippaat.

Sinaakkutitut isumagqatigiissummik atulersitsineq pillugu isumaqatigiissutip
immikkoortuanik siullermik 2026-mi februaarip 9-aneersumik isumaqatigiissut
manna ineriartortitseqqippoq, suliassaqarfinnilu assigiinngitsorpaalunni suliniutinik
aamma aningaasaliinernik kinguneqarluni. Sinaakkutissatut isumaqatigiissutip
atortussanngortinneqarnissaa pillugu, manna isumaqatigiissutip ilaani matumani
suliniutit ilanngullugit, suleriaqqinnissaq Naalakkersuisut danskillu
naalakkersuisuisa suli ataqatigiissaarpaat.

Sulinintit, aningaasaliissutillu

Isumagqatigiissutip immikkoortuata 2026-mi februaarimeersup malitsigisaanik
Naalakkersuisut aamma danskit naalakkersuisui manna isumaqatigiissutitigut
isumagqatigiipput, 2026-mi immikkoortitassatut isumaqatigiissutigineqartut
malitsigisaannik peqqinnissamut suliassaqarfimmi siunissamut ungasinnerusumut
periusissamut ukiuni 2027-mit 2029 tikillugu ukiumut 200,0 mio. kr.-t
immikkoortinneqarallassasut. Tassunga atatillugu suleqatigiit oqaatigissavaat,
kalaallinik napparsimasunik 2027-mit siunissamut katsorsaanissaq pillugu
Peqqissutsimut inunnullu Innarluutilinnut Naalakkersuisoq kiisalu danskit
peqqissutsimut, ilageeqarnermullu ministeriat 2026-mi septembarip 3-ani
isumaqatigiissusiormata. Napparsimasunik Kalaallit Nunaanneersunik
Danmarkimi immikkut ittumik katsorsaasogarnerani Kalaallit Nunaanni
Peqqinnissagarfimmut akiligassamik nassitsisoqartassanngitsoq
isumagqatigiissutitigut isumaqatigiissutigineqarpoq. Napparsimasut Kalaallit
Nunaanneersut pisariaqartumik katsorsartariallit amerlanerusut danskit
napparsimmaviini katsorsarneqartarnissaat, kalaallillu aamma danskit
napparsimasut danskit peqqinnissaqarfianni naligiissitaanissaat taassuma
qulakkiissavaa. Inaarutaasumik periusissiassamut, aaqqiissummullu atatillugu
ataavartumik aningaasartuutissani danskit naalakkersuisuisa aamma danskit nunap
immikkoortuisa akornanni ogaloqatigiinnerit apeqqutaassapput. Suleqatigiit
isumagqatigiipput, sinaakkutissatut isumaqatigiissummik atuutilersitsinissaq pillugu
oqgaloqatigiinnernut atatillugu ataavartumik aaqqiissutissamut aningaasartuutissat
sammineqassasut. Suliassaqarfimmi peqqinnissaqarfimmut 2027-2028-mi
immikkoortitat, ataavartumik aaqqiissutip aningaasalersornissaaniipput.

Naalakkersuisut aamma danskit naalakkersuisui isumaqatigiipput, Nuummi aamma
Tlulissani nunat tamalaat akornanni mittarfittaat Kalaallit Nunaannik nunarsuup
sinneranut qaninnerulersitsisut, Kalaallit Nunaannullu aamma Kalaallit Nunaannit
tikikkuminarnerulersitsinikkut sivariartortitsinissami pitsaasunik

periarfissaqartitsisut. Taamaakkaluartoq Nuummi mittarfimmik ingerlatsilerneq,
Tlulissanilu mittarfimmik inaarsaaneq aningaasaqarnikkut nukittunerusumik
mittarfinnut tunngavissaqartariaqarnermik nassataqarput. Naalakkersuisut aamma
danskit naalakkersuisui isumagqatigiipput, 2026-mi 49,8 mio. kr.-nik kiisalu 2027-
mit, 2029 tikillugu ukiumut 125,0 mio. kr.-nik Greenland Airports International
A/S-imut immikkoortitsinikkut, Kalaallit Nunaanni nunat tamalaat akornanni
mittarfinnut atugassarititaasunut sinaakkusiussat pitsanngorsarniarlugit. Taassuma
saniatigut Nuummi, Ilulissanilu mittarfiit isertitassanut tunngavissaat
aaqqissuussaanikkut tunngavissat annertusiniarlugit Naalakkersuisut
siunnerfilimmik nangillugu anguniarniarpaat.

Suleqatigiit isumagqatigiissutigaat, Kalaallit Nunaanni innuttaasunut ikiuutinut
2026-mi 45,0 mio. kr.-t immikkoortitsisoqassasut. Kalaallit Nunaanni
innuttaasunut ikiortariaanerpaanut, innuttaasut aningaasatigut toqqissisimanerat
annertusiumallugu aningaasatigut tapersiigallarnertut ikiuutit isigineqassapput.

Suleqatigiit isumaqatigiipput, Ilulissani imermik pilersuineq pillugu suliniummut
2026-mit 2028 tikillugu katillugit 55,4 mio. kr.-t immikkoortinneqassasut.
Iloqarfimmik, inuussutissarsiutinillu ineriartortitsinermut nunaminertanik
atugassaqalersitsinissaq siunertaralugu, Ilulissani imeqarfimmut killeqarfiup piusup
nuunneqarnissaa, nerukillineqarnissaalu aningaasalersorneqassapput. Imermik
pilersuinerup siunissami annertusineqarnissaa siunertaralugu, Kangerluarsuup
Qinnguani imeqarfiusinnaasumik misissuinerit aallartinneqarnissaannut
aningaasalersorneqassapput. Naalakkersuisut aamma danskit naalakkersuisui
isumaqatigiipput, illogarfimmik ineriartortitsinermut suliniutit tapertaasinnaasut,
matumani Ilulissani nunat tamalaat akornanni mittarfissap ammarneratigut
periarfissaalerumaartussat ilanngullugit.

Ittogqortoormiini mittarfiliornissaq kiisalu Qaqortumi umiarsuarnut talittarfissaq
pillugit sanaartornissamik suliniutit piareersarneqarnissaat pillugit, Kalaallit
Nunaanni Naalakkersuisoqarfiit aamma Danmarkimi ministeriaqarfiit
attuumassutillit akornanni pitsaasumik, kinguneqartussamillu suleqatigiinnerit
ingerlapput, tak. sinaakkutissatut isumaqatigiissut. Suleqatigiit isumaqatigiipput,
suliniutit pillugit misissueqqissaarnissanut 2027-mi katillugit 20,0 mio. kr.-nik
immikkoortitsisogassasoq. Suliniutit nangillugit suliarinissaannut,
aningaasalersorneqarnissaallu Kalaallit Nunaanni Naalakkersuisoqarfiit,
Danmarkimilu ministeriaqarfiit attuumassutillit akornanni suli
ataqatigiissaarneqarput.

Kiisalu suleqatigiit isumaqatigiipput, Kalaallit Nunaanni Nukissiorneq
isumannaatsoq pillugu suliniutinut 2026-mi 92,0 mio. kr.-t
immikkoortinneqassasut. Aningaasat Nukissiorfimmut aningaasaliissutaassapput,
Kalaallit Nunaannilu nukissiutinut attaveqaasersuutit ullutsinnut
naleqqunnerunissaannut, patajaannerunissaannullu tapertaassallutik.

Nalunaarsuiffik 1
Sinaakkutissatut isumagqatigiissummik atulersitsineq pillugu isumaqatigiissutip ilaa
2-mi suliniutit, aningaasaliissutillu

Mio. kr. 2026 2027 2028 2029
Isumaqatigiissutip ilaa 2 - katillugit 190,0 381,9 340,2 325,0
Napparsimasunik Kalaallit

Nunaanneersunik danskit

napparsimmaviini katsorsaanissamut - 200,0 200,0 200,0
ataavartumik periusissamut sillimmatit,

2026-mi immikkoortitat naleqqatai

Napparsimasunik Kalaallit

Nunaanneersunik danskit

napparsimmaviini katsorsaanissamut - X X X
ataavartumik periusissamut
aningaasartuutaanerusinnaasut
Greenland Airports International A/S-imut

# . 49,8 125,0 125,0 125,0
tapiissutit
Kalaallit Nunaanni innuttaasunut ikiuutit 45,0 - - -
IIuI!s§ap| imermik pilersuineq pillugu 33 36.9 15,2 )
suliniutit
Qaqortumi umiarsuarnut talittarfissaq,
Ittoggortoormiinilu mittarfissaq pillugu - 20,0 - -
misissueqgaarnerit
Nukissamik pilersuineq isumannaatsoq 92,0 - - -

Nassuiaat: inernerini nikingassut akunnaallisaanermik patsiseqarpoq. Ataavartumik periusissamut
aningaasartuutaanerusinnaasut inernerini ilaatinneqanngillat, tamarmiusumillu aningaasalersuinissat
eqqgartoqqinnerini sammineqassallutik.

Suleqatigiit oqaatigissavaat, suliniutit siuliani taaneqartut aallartinneqassappata
aningaasaliissutissatigut tunngavissat Folketingimit akuerineqartariaqarmata.
Kalaallit Nunaata attassinnaasup pilersinnissaa pillugu tunngavissatut
isumagqatigiissutip ingerlateqqinnissaanut, ineriartorteqqinnissaanullu
suleriaqqinnissaq, matumani aningaasalersuineq aamma aningaasatigut ataatsimut
sinaakkutissaq Naalakkersuisut Siulittaasuata Naalakkersuisoqgarfianik aamma
Statsministeriaqarfimmik qanimut akuutitsinikkut Aningaasaqarnermut
Naalakkersuisup aamma finansministerip akornanni suli ataqatigiissaarneqassaaq.

Kobenhavn ullog, 15. september 2026.

